
Distrito ng Hangin, pinagmumulta ang Chemtrade
West US LLC ng $160,000 para sa mga paglabag sa
kalidad ng hangin

SAN FRANCISCO - Inanunsyo ng Distrito ng Hangin ng Bay Area ngayong araw na
pinatawan nito ang Chemtrade West US LLC ng multang nagkakahalaga ng $160,000
para sa mga paglabag sa kalidad ng hangin sa manufacturing plant nito ng sulfuric acid
sa Richmond, na nauugnay sa refinery ng Chevron Richmond. Nagsu-supply ang
Chemtrade ng iba't ibang produktong kemikal sa industriya, kasama ang sulfuric acid, na
isang byproduct ng pagpipino ng krudo.

“Layunin ng Distrito ng Hangin na papanagutin ang mga pasilidad sa mga komunidad
gaya ng Richmond, kung saan nahaharap ang mga residente sa napakatinding polusyon
sa hangin na ngayon pa lang nila nararanasan,” sabi ni Dr. Meredith Bauer, ang deputy
na tagapagpaganap na opisyal ng Engineering at Pagsunod ng Distrito ng Hangin.
“Papanagutin ng parusang ito ang Chemtrade para sa mga paglabag na nagdulot ng
sobra-sobrang emisyon, habang pinapatibay ang aming pangako na maghatid ng mas
malinis na hangin at mga komunidad na mas malayo sa sakit sa Richmond at sa buong
Bay Area."

Tinutugunan ng parusang ito ang mga naging paglabag mula 2013 hanggang 2023.
Kasama sa mga paglabag ang:

e Pagkabigong subaybayan at italaga ang pressure sa buong venturi scrubber
nito, na isang pang-emergency na abatement device

e Pagkabigong bawasan ang mga emisyon ng internal na combustion engine

e Late na pag-uulat ng mga paglabag

Naiwasto na ang lahat ng paglabag.

Ang Distrito ng Hangin ay nag-iisyu ng Mga Paunawa ng Paglabag sa tuwing may
pasilidad na lumalabag sa isang partikular na regulasyon o tuntunin sa kalidad ng hangin.
Kinakailangan ng mga lumabag na ayusin ang problema at magbayad ng multa ayon sa
tindi ng paglabag. Posibleng kasama sa mga pagwawasto ang pagpapatigil sa ilang
partikular na operasyon o pagbago sa mga operasyon o kagamitan para makasunod.

Gagamitin ang isang porsyento ng makokolektang pondo mula sa multa sa komunidad
na apektado ng paglabag. Gagamitin ang pondong ito para suportahan ang mga lokal na
proyekto na naglalayong mabawasan ang polusyon at mapabuti ang pampublikong
kalusugan.

Ang Distrito ng Hangin ng Bay Area ay ang panrehiyong ahensya na responsable sa
pagprotekta sa kalidad ng hangin at pangkalahatang klima sa Bay Area na may siyam na
county. Makipag-ugnayan sa Distrito ng Hangin sa pamamagitan ng Facebook, X,
Instagram, at YouTube.

